JAWATANKUASA TEKNIKAL BEKALAN DAN HARGA MAKANAN

KEMENTERIAN PERDAGANGAN DALAM NEGERI DAN KOS SARA HIDUP

LAPORAN SITUAS| BEKALAN DAN HARGA BARANG MAKANAN

Berikut merupakan situasi bekalan dan harga makanan yang dibincang dan dilaporkan dalam
Mesyuarat Jawatankuasa Teknikal Bekalan dan Harga Makanan Bilangan 2 Tahun 2024
bertarikh 5§ Februari 2024.

1. HARGA

= Berdasarkan laporan Trend Pergerakan Harga Barangan Keperluan Pengguna oleh
BHBN, kebanyakan harga barangan yang dipantau dalam ‘Dashboard 10 Item’ bagi
tempoh 1 hingga 30 Januari 2024 adalah stabil di paras harga yang munasabah
walaupun mengalami peningkatan.

1.1 Trend Harga

= Harga Ayam Bersih Standard menunjukkan penurunan selepas harga
diapungkan bermula 1 November 2023. Harga purata terkini (30 Januari 2024)
peringkat Nasional adalah RM8.80/kg manakala harga purata Semenanjung ialah
RM8.71/kg. Kebanyakan premis (195 premis) didapati menjual pada julat harga
RM7.91/kg hingga RM8.40/kg.

= Jkan kembung menunjukkan kenaikan harga bagi perbandingan dua (2) minggu
sebelum dengan julat antara 1.6% hingga 3.2% di Semenanjung manakala Sabah
dan Sarawak berlaku sedikit penurunan harga dengan julat 0.5% hingga 4.2%.
Kebanyakan premis (120 premis) didapati menjual pada julat harga antara
RM14.01/kg hingga RM18.00/kg.

= Sawi menunjukkan kestabilan dengan penurunan harga sebanyak 0.2% hingga
19.0% dalam tempoh dua (2) minggu terkini di Semenanjung manakala Sarawak
menunjukkan peningkatan berterusan bagi tempoh yang sama. Kebanyakan
premis (146 premis) didapati menjual pada julat harga antara RM4.01/kg hingga
RM5.00/kg.

= Trend harga Bawang Merah Besar India dan China menunjukkan peningkatan
yang berterusan dengan julat antara 0.2% hingga 3.0%. Manakala, Bawang Merah
Besar Pakistan pula, walaupun menunjukkan trend penurunan harga berterusan
dalam tempoh dua (2) minggu dengan julat antara 0.3% hingga 0.4%, namun ia
masih di paras harga yang tinggi.

* Trend harga bawang merah kecil menunjukkan penurunan dalam tempoh dua (2)
minggu, namun masih di paras harga yang tinggi. Kebanyakan premis menjual pada
julat harga RM7.01/kg hingga RM8.00/kg (183 premis) dan RM8.01/kg hingga
RM9.00/kg (151 premis).




Trend harga Bawang Putih China menunjukkan kestabilan dengan paras harga yang
menurun bagi perbandingan mingguan dengan julat antara 0.5% hingga 1.9%.
Kebanyakan premis (157 premis) menjual pada julat harga RM8.01 hingga RM9.00.

1.2 Aduan berkaitan harga

BGK melaporkan sebanyak 57 aduan berkaitan harga telah diterima di dalam sistem
e-Aduan bagi kategori bahan mentah sepanjang tempoh 1 hingga 31 Januari
2024.

Aduan mengenai harga mahal bagi gula, minyak masak, ayam, telur dan beras
masih diterima bagi tempoh pelaporan tersebut. Terkini, aduan mengenai harga
bawang turut dilaporkan oleh BGK.

Selangor, Sabah, Johor dan Kedah merupakan empat (4) negeri yang paling
banyak merekodkan aduan mengenai harga sepanjang tempoh pelaporan.

Hasil pemantauan UKK sepanjang tempoh 1 hingga 31 Januari 2024 mendapati
hanya dua (2) isu berkaitan harga dengan sentimen negatif yang dilaporkan di
media cetak. Bagi media sosial pula, sebanyak 138 mentioned dilaporkan bagi
tempoh yang sama yang mana kebanyakannya adalah sentimen positif (117) dan
neutral (17).

2, BEKALAN

2.1 Aduan berkaitan bekalan

BGK melaporkan aduan berkaitan bekalan menunjukkan trend penurunan
bagi tempoh 1 — 31 Januari 2024 iaitu sebanyak 222 aduan berbanding 293
aduan yang direkodkan bagi tempoh 1 hingga 31 Disember 2023. Namun begitu,
jumlah aduan yang diterima bagi kedua-dua bulan ini adalah tinggi jika
dibandingkan dengan bulan-bulan sebelumnya. Aduan tertinggi yang diterima
adalah di negeri Selangor (49 aduan), Johor (39 aduan) dan Perak sebanyak 30
aduan. Aduan berkaitan bekalan mengikut kategori adalah seperti berikut:

e Gula - 33 aduan (15 aduan kurang/tiada bekalan; 13 aduan enggan
menjual/pembelian bersyarat);

e Minyak Masak - 172 aduan (66 aduan kurang/tiada bekalan; 61 aduan enggan
menjual/ pembelian bersyarat);

e Telur - 5 aduan (3 aduan kurang/tiada bekalan; 1 aduan enggan menjual); dan

e Beras - 12 aduan (7 aduan kurang/tiada bekalan; 3 aduan enggan menjual).

Hasil pemantauan UKK berkaitan isu bekalan di media cetak sepanjang tempoh
1 — 31 Januari 2024 mendapati isu yang berlegar adalah mengenai bekalan
minyak masak paket, beras dan gula dan sentimen yang ditunjukkan adalah




positif (51) dan negatif (4). Di media sosial pula, sebanyak 72 mentioned
dilaporkan dengan 58 positif dan 4 negatif.

PERKARA YANG PERLU DIBERI PERHATIAN BERHUBUNG BEKALAN DAN
HARGA

= Aduan mengenai harga ayam dan telur masih dilaporkan dalam sistem
eAduan dan bilangan aduan juga agak konsisten pada setiap bulan. BGK akan
terus memantau dan melaporkan mengenai item-item yang menerima bilangan
aduan yang tinggi dalam mesyuarat.

= BHBN akan terus memantau secara rapi item-item yang didapati mengalami
peningkatan harga yang berterusan/ketara termasuk item-item selain
daripada “Dashboard 10 Item”. Walaupun harga ayam telah stabil dan
menunjukkan trend penurunan selepas harga diapungkan pada 1 November 2023,
BHBN akan terus memantau rapi harga ayam khususnya apabila menjelang
musim perayaan Tahun Baru Cina dan cuti sekolah di mana permintaan terhadap
bekalan ayam dijangka meningkat.

=  Walaupun sudah memasuki tahun baru namun aduan mengenai pembelian
bersyarat masih lagi diterima dan bilangan aduan dilihat semakin bertambah
terutamanya bagi item minyak masak peket.

* |su berkaitan minyak masak peket juga terus mendapat perhatian media yang
melaporkan mengenai penjualan minyak masak peket 1kg di negara jiran dan
penjualan minyak masak peket secara pukal di dalam talian.

= Bekalan telur ayam yang dikawal harga (Gred A,B dan C) dilihat masih
berkurangan berbanding telur ayam premium dan gred telur yang tidak dikawal
harga.

RUMUSAN DAN SYOR

* Pendekatan bersepadu dari segi penguatkuasaan dan advokasi kepada
pengguna harus dipertingkatkan terutamanya dalam menangani isu seperti
kenaikan harga yang tidak munasabah untuk barang-barang keperluan pengguna.

= |su penjualan barang bersubsidi/dikawal harga kepada warga asing dan
pembelian bersyarat dilihat masih menjadi topik hangat rakyat dan perkara ini turut
mendapat perhatian media memandangkan ianya kerap dilaporkan sepanjang
bulan Januari 2024.




